ინტერვიუ სოფელ ჩუნეშის მკვიდრთან
თეიმურაზ ჯანელიძესთან

მოგესალმებით ბატონო თეიმურაზ, მადლობა, რომ გამონახეთ დრო და დაგვთანხმდით ინტერვიუზე. მე ვარ ინტერვიუერი თამარ ფანცხავა, ეს კი ბატონი ირაკლია, დამკვირვებელი.  ჩვენ წარმოვადგენთ წყალტუბოს მუნიციპალიტეტის მერიაში შექმნილი გუნდის  წევრებს, რომლებიც ვატარებთ პრობლემის სიღრმისეულად შესწავლის მიზნით მომხმარებლის კვლევას. პრობლემა კი ეხება ღია სივრცეებს წყალტუბოს მუნიციპალიტეტში, კერძოდ, როგორ შეუძლია ადგილობრივ თვითმმართველობას მოაწყოს მეტი ღია სივრცე ღონისძიებებისთვის, ამ მიზნით მუნიციპალიტეტი  გეგმავს  წყალტუბოს მუნიციპალიტეტის სოფელ ჩუნეში დიდი ქართველი მწერილის ნიკო ლორთქიფანიძის სახლ-მუზეუმის ეზოში მდებარე ღია სივრცის რეაბილიტაციას, სადაც მოეწყობა ამფი თეატრი, გაიმართება კულტურული ღონისძიებები, განთავსდება დახლები ადგილობრივი პროდუქციის და ბრენდის რეკლამირებისათვის. სწორედ ამიტომაც გვაინტერესებს თქვენი, როგორც სოფელ ჩუნეშის მკვიდრის მოსაზრება ზემოაღნიშნულ საკითხზე, ვინაიდან თქვენ უკეთ გესმით პრობლემა და გვსურს მეტი გავიგოთ თქვენი გამოცდილების გაცნობის გზით.
 ბატოო  თეიმურაზ, გაგვეცანით თუ შეიძლება
მე  ვარ სოფელ ჩუნეშის მკვიდრი თეიმურაზ ჯანელიძე, ვარ პუბლიცისტი, პოლიტოლოგი და გაზეთ ,, ახალი წყალტუბოს’’ საზოგადოებასთან ურთიერთობის კიოორდინატორი.
მოგვიყევით ნიკო ლორთქიფანიძის შესახებ?
ნიკო არის გამორჩეული ხელწერის პროზაიკოსი და ნოველისტი, რამოდენიმე სტრიქომში შეუძლია დასრულებული აზრის  გადმოცემა. როგორც ამბობენ ნიკო იყო არისტოკრატული ბუნების ადამიანი. ნიკო იყო ცნობილი ოჯახის შვილი. თავადთა შთამომავალი. მისი წინაპრები მიღებული იყვნენ იმერეთის მეფის კარზე. მათ ,, ფიცის კაცებს’’ უწოდებდნენ ანუ ისინი  ჩართული იყვნენ  მნიშვნელოვანი პოლიტიკური საქმეების  გადაწყვეტაში. ნიკოს მამას- მერაბ ლორთქიფანიძე იყო ერთ-ერთი პირველი, რომელმაც საგლეხო რეფორმის გატარებამდე გაუთავისუფლებია ყმები.ბაბუაჩემს ნიკო არ ახსოვდა, ვინაიდან იგი ხშირად არ იყო სოფელში, თუმცა ახსოვდა მამამისი მერაბი და ძალიან კეთილად იხსენებდა მას.ნიკოს ორი შვილი დარჩა მერაბი და გიორგი. მერაბი სახლ-მუზეუმის მშენებლობას ზედამხედველობდა და ოჯახიდანაც ბევრი ნივთი მოიტანა, მათ შორის იყო ერთიანი საქართველოს რუკა და ვეფხისტყაოსანი. ნიკოს მეუღლე იყო  თამარ ჩხეიძე  წარმოშობით როგორც ვიცი აღმოავლეთ საქართველოდან.
 გაიხსენეთ როდის დაიწყო ნიკო ლორთქიფანიძის სახლ-მუზეუმის მშენებლობა? როდის გახდა ეს კარ-მიდამო მუზეუმი?
 წყალტუბოში რაიკომის მდივანი იყო ნუგზარ ავალიანი, მაგ დროს დაიწყო მუზეუმის მშენებლობა, გაიყვანეს გზა, დაიდგა საგზაო ნიშნები. ნუგზარი თვითონ მშენებელი-ინჟინერი იყო  ადიოდა ხშირად და თვალყურს ადევნებდა მშენებლობის პროცესს. ასევე ქუჩას ეწოდა ნიკო ლორთქიფანიძის სახელი. უკვე 2016-2017 წლებში მოხდა ნიკო ლორთქიფანიძის სახლ-მუზეუმის რეაბილიტაცია, თუმცა ბოლომდე არ იქნა რეაბილიტირებული, კერძოდ, სველი წერილი მოუწესრიგებელია, ასევე ამფი თეატრი, რომელიც ერთ დროს ეზოს მშვენება იყო დანგრეულია, იქვეა პატარა სკვერი, საიდანაც მთელი სოფელი ჩანს, ესეც მოუწესრიგებელია. 
შეგიძლიათ გაიხსენოთ რა ღონისძიებები ტარდებოდა ძველ დროს?
ადრე ტარდებოდა ღია კარის  დღეები, ქორეოგრაფიული კონცერტები, ლიტერატურული საღამოები, აქ იკრიბებოდა სხვადასხვა სახელოვანი ადამიანები და მწერლები.ეწყობოდა ლიტერატურული საღამოები. მე ძალიან კარგად მახსოვს თვითშემოქმდებითი კოლექტივების ფესტივალი, აქ იკრიბებოდნენ სხვადასხვა სოფლების ჯგუფები და წარმოადგენდნენ თავიანთ შემოქმედებას. რასაკვირველია ყველა სოფელს თავისი გულშემატკივარი მოყვებოდა და იყო დიდი ჟრიამული. დღეისთვის აუცილებელია ნიკო ლორთქიფანიძის სახლ-მუზეუმი გადაიქცეს ისეთ ადგილად, რომელიც მიმზიდველი იქნება არა მხოლოდ სკოლებისთვის ექსკურსიების მოსაწყობად, არამედ უნდა შეიქმნას მულტიფუნქცირი სივრეცე, შესაბამისი ინფარსტრუქტურით. აქ ვგულისხმობ ღია სივრცეებს, საბავშო ადგილებს, მოწესრიგებული ინფრასტრუქტურას, არსებული ამფითაერის რეაბილიტაციას. მტავარი მდგომარეობს იმაში, რომ გამოცოცხლდება სოფელი და ადგილობრივი მოსახლოება, ხელი სეეწყობა ბიზნესისი განვითარებას, 
დღეს რა პრომლემას ხედავთ მუზეუმში ?
   გზა იყო ყველაზე დიდი პრომლემა და  უკვე მოგვარებულია, არის გაზიფიცირებაც.
   რაც უშუალოდ სახლ-მუზეუმს შეეხება, არ არის ეზოში წყალი, მოსაწესრიგებელია განათება ცენტრალურ შესასვლელში, საპირფარეშო.
ტრანსპორტზე რას გვეტყვით?
რაც შეეხება ტრანსპორტს, დადის ავტობუსი, თუმცა ზოგჯერ ხალხის ნაკლებობაა, ამიტომ არ აკეთებენ რეგულარულ რეისს.
თქვენი აზრით რა დადებითი და უარყოფითი შედეგი  შეიძლება  გამოიწვიოს  ნიკო ლორთქიფანიძის სახლ-მუზეუმის ეზოში კულტურული ღონისძიებების გამართვამ? 
[bookmark: _GoBack]უარყოფითი?  უარყოფითი რა შეიძლება  იყოს, ამაზე არც მიფიქრია, დადებითი კი ის იქნება, რომ სოფელი უფრო გამოცოცხლდება, გაძლიერდება ფინანსურადაც და უფრო წელში გამართული იქნება. გაიზრდება სოფლის ცნობადობა, გაიზრდება სახლ-მუზეუმის ვიზიტორთა რაოდენობა. 
მადლობა საინტერესეო საუბრისთვის.


